Garapen Ekonomiko eta Enpresarialeko kontseilariaren erantzuna
EH Bildu Nafarroa talde parlamentarioari atxikitako foru parlamentari Adolfo Araiz Flamarique jaunak galdera idatzia aurkeztu du TRACASA sozietate publikoaren sorreraren 40. urteurreneko erakusketa dela eta (10-22/PES-00106). Ekitaldi horren antolaketari buruz informazioa bildu ondoren, honako hau da Garapen Ekonomiko eta Enpresarialeko kontseilari Mikel Irujo Amezaga jaunak informatu beharrekoa:  
Martxoaren 25eko ekitaldiaren aurreko asteetan, TRACASA enpresa publikoak idatziz aurkeztu zituen Nafarroako Parlamentuak eskatutako agiri guztiak: 
· Eskabide orokorra, ekitaldi instituzionala egiteko TRACASAren 40. urteurrenean, Parlamentuko atalondoan, martxoaren 25ean (eskabidea urtarrilaren 26an bidali zen) 
· Eskabide orokorra, erakusketa egiteko TRACASAren 40. urteurrenean, Parlamentuko atalondoan, martxoaren 25etik apirilaren 23ra (eskabidea urtarrilaren 26an bidali zen) 
· Eskaera, atalondoa erakusketarako erabiltzeko (urtarrilaren 26an bidali zen) 
· Erakusketako paneletako testuak eta edukiak (otsailaren 23an eta 24an bidali ziren) 
Baldintza horiek beterik, Nafarroako Parlamentuko Mahai eta Eledunen Batzarrak, dokumentazioa aztertu ondoren, erabaki hau hartu zuen otsailaren 28ko bilkuran:  
“Mahaiak onetsi egin du Parlamentuko atalondoan TRACASAren sorreraren 40. urteurrena ospatzeko ekitaldi bat egitea, gaur egun arte izan duen ibilbidea jasotzen duen erakusketa bat paratzearekin batera. Martxoaren 25ean izanen da, 10:00etan, erabilera anitzeko aretoan. Erakusketa, egun horretan bertan inauguratzekoa, apirilaren 23ra arte egonen da jendearentzat ikusgai”. 
Behar zen dokumentazioa formalizatzeko prozesuan zehar nahiz ekitaldia eta erakusketa onetsi ondoren, Nafarroako Parlamentuak behin ere ez zion TRACASAri eskatu edo jakinarazi, ez idatziz ez ahoz, euskaraz ere jarri behar zirenik erakusketako panelen edukiak (oso-osorik TRACASAk sortuak eta ordainduak). 
Paneletako testuak euskaraz jartzeari buruzko lehen oharra martxoaren 25ean bertan jaso zen, ekitaldian jada. Nafarroako Parlamentuko protokoloaren arduradunek TRACASAko arduradunei adierazi zieten erakusketa euskaraz ere egon behar zela, nahiz eta aitortu ez zutela berek horrelakorik adierazi aurreko asteetako prestatze lanetan zehar.  Deialdia egin zen auzia hurrengo astean aztertzeko, martxoaren 28tik aurrera (astelehena). 
Tracasak une oro bete zituen Nafarroako Parlamentuak azaldutako betekizun guztiak 
–Parlamentuak inoiz ez zuen planteatu euskara agertzea paneletako edukietan–, eta laguntzeko prest agertu zen, eskakizun horri lehenbailehen erantzuteko eta euskarak presentzia izan zezan erakusketaren edukietan.   
Hala, martxoaren 28an bertan, astelehenez, TRACASAk proposamena egin zion Nafarroako Parlamentuari, roll-up berri bat diseinatu eta gauzatzeko TRACASAren kargura, tamaina handikoa eta euskara hutsean egina; euskaraz aurkeztu eta laburbilduko zituen panelei forma ematen zieten zortzi kontzeptuak, eta erakusketako sarreran kokatuko zen. Nafarroako Parlamentuak ontzat eman zuen konponbide hori. 
Euskarazko roll-up berria martxoaren 30ean eta 31n diseinatu eta gauzatu zen (asteazkenean eta ostegunean), eta, Nafarroako Parlamentuko protokolo zerbitzuak azken oniritzia eman ondoren, ostiral goizean, apirilak 1, erakusketako toki nagusi eta nabarmen batean kokatu zen, Parlamentuko atalondoko sarrerako eskaileren ondoan. 
Gertaeren kontakizun kronologikoaren ondoren, honako hau adierazi behar da:  
· TRACASAk beti bete ditu Nafarroako Parlamentuak ezarritako betekizun guztiak (dokumentazioa, eskabideak, eskaerak, kanpoaldeko olanaren baldintzak, panelen kokaera atalondoan…) 
· TRACASAk lehen unetik erabateko prestasuna agertu du lehenago helarazi ez zioten eskakizun bat ahalik eta azkarren betetzeko. Horren erakusgarri, martxoaren 28an bertan, astelehenez, akordio batera iritsi zen konponbidea diseinatzeko, eta astea amaitu baino lehen, ostiralean, apirilak 1, konponbidea instalaturik zegoen Nafarroako Parlamentuan.  
Hori guztia jakinarazten dizut, Nafarroako Parlamentuko Erregelamenduaren 194. artikulua betez. 
Iruñean, 2022ko maiatzaren 4an 
Garapen Ekonomiko eta Enpresarialeko kontseilaria: Mikel Irujo Amezaga 
Unibertsitateko eta Berrikuntzako kontseilariaren erantzuna
EH Bildu Nafarroa talde parlamentarioko kide Adolfo Araiz Flamarique jaunak idatziz erantzuteko galdera egin du TRACASA enpresa publikoaren sorreraren 40. urteurrena ospatzeko Nafarroako Parlamentuko atalondoan jarritako erakusketa dela eta (10-22/PES-00106). Hona Nafarroako Gobernuko Unibertsitateko, Berrikuntzako eta Eraldaketa Digitaleko kontseilariak horri buruz ematen duen informazioa:
Martxoaren 25eko ekitaldiaren aurreko asteetan, TRACASA enpresa publikoak idatziz aurkeztu zituen Nafarroako Parlamentuak eskatutako agiri guztiak:
· Eskabide orokorra, ekitaldi instituzionala egiteko TRACASAren 40. urteurrenean, Parlamentuko atalondoan, 
25 martxoaren 25ean (eskabidea urtarrilaren 26an bidali zen)
· Eskabide orokorra, erakusketa egiteko TRACASAren 
40. urteurrenean, Parlamentuaren atalondoan, martxoaren 
25 25etik apirilaren 23ra (urtarrilaren 26an bidali zen)
· Eskaera, atalondoa erakusketarako erabiltzeko (urtarrilaren 26an bidali zen)
· Erakusketako paneletako testuak eta edukiak (otsailaren 23an eta 24an bidali ziren)
Baldintza horiek beterik, Nafarroako Parlamentuko Mahai eta Eledunen Batzarrak, dokumentazioa aztertu ondoren, erabaki hau hartu zuen otsailaren 28ko bilkuran: 
“Mahaiak onetsi egin du Parlamentuko atalondoan TRACASAren sorreraren 40. urteurrena ospatzeko ekitaldi bat egitea, gaur egun arte izan duen ibilbidea jasotzen duen erakusketa bat paratzearekin batera. Martxoaren 25ean izanen da, 10:00etan, erabilera anitzeko aretoan. Erakusketa, egun horretan bertan inauguratzekoa, apirilaren 23ra arte egonen da jendearentzat ikusgai”.
Behar zen dokumentazioa formalizatzeko prozesuan zehar nahiz ekitaldia eta erakusketa onetsi ondoren, Nafarroako Parlamentuak behin ere ez zion TRACASAri eskatu edo jakinarazi, ez idatziz ez ahoz, euskaraz ere jarri behar zirenik erakusketako panelen edukiak (oso-osorik TRACASAk sortuak eta ordainduak).
Paneletako testuak euskaraz jartzeari buruzko lehen oharra martxoaren 25ean bertan jaso zen, ekitaldian jadanik. 
Nafarroako Parlamentuko protokoloaren arduradunek TRACASAko arduradunei adierazi zieten erakusketa euskaraz ere egon behar zela, nahiz eta aitortu ez zutela berek horrelakorik adierazi aurreko asteetako prestatze lanetan zehar. Deialdia egin zen auzia hurrengo astean aztertzeko, martxoaren 28tik aurrera (astelehena).
TRACASAk une oro bete zituen Nafarroako Parlamentuak ezarritako betekizunak, eta Parlamentuak inoiz ez zuen planteatu euskara agertu behar zenik paneletako edukietan. TRACASA laguntzeko prest agertu zen, eskakizun horri lehenbailehen erantzuteko eta euskarak presentzia izan zezan erakusketaren edukietan. 
Hala, martxoaren 28an bertan, astelehenez, TRACASAk proposamena egin zion Nafarroako Parlamentuari, roll-up berri bat diseinatu eta gauzatzeko TRACASAren kargura, tamaina handikoa eta euskara hutsean egina; euskaraz aurkeztu eta laburbilduko zituen panelei forma ematen zieten zortzi kontzeptuak, eta erakusketako sarreran kokatuko zen. Nafarroako Parlamentuak ontzat eman zuen konponbide hori.
Euskarazko roll-up berria martxoaren 30ean eta 31n diseinatu eta gauzatu zen (asteazkenean eta ostegunean), eta, Nafarroako Parlamentuko protokolo zerbitzuak azken oniritzia eman ondoren, ostiral goizean, apirilak 1, erakusketako toki nagusi eta nabarmen batean kokatu zen, Parlamentuko atalondoko sarrerako eskaileren ondoan.
Gertaeren kontakizun kronologikoaren ondoren, garrantzi bereziko bi ohar egin behar dira: 
· TRACASAk beti bete ditu Nafarroako Parlamentuak ezarritako betekizun guztiak (dokumentazioa, eskabideak, eskaerak, kanpoaldeko olanaren baldintzak, panelen kokaera atalondoan…)
· TRACASAk lehen unetik erabateko prestasuna agertu du lehenago helarazi ez zioten eskakizun bat ahalik eta azkarren betetzeko. Horren erakusgarri, martxoaren 28an bertan, astelehenez, akordio batera iritsi zen konponbidea diseinatzeko, eta astea amaitu baino lehen, ostiralean, apirilak 1, konponbidea instalaturik zegoen Nafarroako Parlamentuan. 
Hori guztia jakinarazten dizut, Nafarroako Parlamentuko Erregelamenduaren 194. artikuluak xedaturikoa betez.
Iruñean, 2022ko maiatzaren 4an
Unibertsitateko, Berrikuntzako eta Eraldaketa Digitaleko kontseilaria: Juan Cruz Cigudosa García 
